
Annotatsiya: Ushbu maqolada Namangan viloyatida turistik korxonalar boshqaruvida marketing strategiyalarini qo‘llash, 
shuningdek ekologik turizm nuqtai nazaridan turizm marketingining usullari va asosiy vositalarining xususiyatlari tahlil 
etiladi. 

Kalit soʻzlar: Namangan viloyati, marketing tadqiqotlari,  klaster tahlili, SWOT tahlili, turistik salohiyati, GAP tahlili, turistik 
jozibadorlik.
Abstract: This article analyzes the application of marketing strategies in the management of tourist enterprises in the 
Namangan region, as well as the characteristics of the methods and main tools of tourism marketing from the perspective 
of ecological tourism.

Key words: Namangan region, marketing research, cluster analysis, SWOT analysis, tourist potential, GAP analysis, 
tourist attractiveness. 
Аннотация: В данной статье анализируется применение маркетинговых стратегий в управлении туристическими 
предприятиями Наманганской области, а также дана характеристика методов и основных инструментов 
туристического маркетинга с точки зрения экологического туризма.

Ключевые слова: Наманганская область, маркетинговые исследования, кластерный анализ, SWOT-анализ, 
туристический потенциал, GAP-анализ, туристическая привлекательность.

K I R I S H
Bugungi globallashuv va raqamli transformatsiya sharoitida turizm sohasi marketing yondashuvi nuqtai 

nazaridan strategik ahamiyat kasb etmoqda. Turizm nafaqat iqtisodiy o‘sishning muhim omili, balki ijtimoiy-
iqtisodiy barqarorlik, madaniy merosni asrash va atrof-muhitni muhofaza qilishda ham muhim rol o‘ynaydi. 
Ayniqsa, ekologik turizm konsepsiyasining rivojlanishi ushbu sohada zamonaviy marketing yondashuvlarini 
qayta ko‘rib chiqishni taqozo etmoqda.

Shu bilan birga, turizm tashkilotlarining barqaror faoliyat yuritishi, ularning ekologik, madaniy va ijtimoiy 
vazifalarni to‘laqonli ado etish qobiliyati hali ham qator tashkiliy, moliyaviy va metodologik muammolar bilan 
cheklangan. Agar ilgari turizmning raqobatbardoshligi asosan xizmat turlari va ularning sifati bilan belgilanar 
edi, hozirda bu mezonlar yetarli emas. XXI asrda turizmni rivojlantirish masalalari keng ko‘lamli va tizimli 
yondashuvni talab etadi. Xususan, marketing strategiyalarini ishlab chiqishda korxona va tashkilotlarning 
ijtimoiy mas’uliyati, ekologik barqarorlik tamoyillari, ekotizimlar bilan o‘zaro aloqadorlik, barqaror investitsion 
hamkorlik kabi omillar alohida e’tiborga olinmoqda.

Shu boisdan, ekologik turizm marketingining zamonaviy usullari va asosiy vositalarini aniqlash, ularning 
amaliy qo‘llanilish xususiyatlarini o‘rganish – hozirgi davr talabi bo‘lib, ushbu sohada strategik rejalashtirish va 
samarali boshqaruvni ta’minlashda muhim o‘rin egallaydi.

M A V Z U G A  O I D  A D A B I Y O T L A R  S H A R H I
Turizm sohasida marketing tadqiqotlari metodologiyasi bo‘yicha o‘tkazilgan ilmiy izlanishlar bugungi 

kunda dolzarb ahamiyat kasb etmoqda. Xususan, bu yo‘nalishda Xiang Z. va Gretzel U., Thrane C., Shoval N., 
McKercher B., Ng E., Birenboim A., Rossiter J.R., Pesotskaya E.V., Markova V.D., Bugakov V.P., Chelenkov A., 
Kotler F., Langeard E., Eigli P.K., Lovelock J. va boshqa ko‘plab olimlarning ishlari e’tiborga loyiqdir. Ularning 

tadqiqotlarida turizm marketingining nazariy asoslari, turistik ehtiyojlarni o‘rganish usullari, bozordagi iste’molchi 
xatti-harakatlari va barqaror raqobat muhitini shakllantirishga doir masalalar keng yoritilgan.

Marketing tadqiqotlari metodologiyasi — bu zarur axborotlarni yig‘ish, tahlil qilish va ularni boshqaruv 
qarorlarini qabul qilishda qo‘llashga qaratilgan tizimli yondashuvdir. Bu jarayonda marketing tahlili quyi 
tizimining o‘rni muhim bo‘lib, u axborot oqimlarini aniqlash, iste’molchilarning afzalliklarini o‘rganish hamda 
turizm xizmatlariga bo‘lgan talabni baholash vositasi sifatida qaraladi.

Ushbu yo‘nalishdagi ilmiy ishlarda metodologik yondashuvlar va amaliy vositalarni chuqur tahlil qilishga 
alohida e’tibor qaratilgan. Jumladan, F. Kotler, E.P. Golubkova, G. Armstrong, B. Ahlstrand, J. Saunders,  
V. Vong, G. Mintzberg, J. Lampel, K. Andrews, I. Sinyaeva, E.D. Shchetinina, M.S. Starikova, T.N. Ponomareva, 
O.S. Viganskiy, I. Berezina kabi olimlarning asarlarida turizm marketingi strategiyalarining samaradorligi, 
maqsadli auditoriyani aniqlash, innovatsion marketing vositalarini qo‘llash va xizmatlar sifati ustuvor yo‘nalish 
sifatida ko‘rib chiqilgan.

T A D Q I Q O T  M E T O D O L O G I YA S I
Mazkur tadqiqotda turizm marketingining usullari va vositalarini o‘rganishga yo‘naltirilgan nazariy hamda 

amaliy yondashuvlar qo‘llanildi. Tahlil jarayonida ilmiy-nazariy asoslarga tayangan holda detuktiv va induktiv 
yondashuvlar, qiyosiy tahlil, statistik ma’lumotlar asosida baholash, grafik chizmalar orqali modellashtirish 
uslublaridan samarali foydalanildi.

T A H L I L  V A  N A T I J A L A R
O‘zbekiston Respublikasining turizm salohiyatidan to‘liq va samarali foydalanish bir qator kompleks 

yondashuvlarni talab etadi. Xususan, sohani rivojlantirishda eng avvalo turizm infratuzilmasidagi mavjud 
kamchilik va to‘siqlarni aniqlab, ularni qisqa muddatda bartaraf etish zarurati dolzarb bo‘lib qolmoqda. Shu 
bilan birga, mavjud tabiiy, tarixiy va madaniy resurslar, xizmat ko‘rsatish imkoniyatlari, kadrlar salohiyati kabi 
omillardan har tomonlama va tizimli asosda foydalanish orqali turizm bilan shug‘ullanayotgan tadbirkorlik 
sub’yektlari uchun qulay muhit yaratish muhim vazifalardan hisoblanadi.

Shuningdek, mahalliy va xorijiy turistlar uchun hududlarning turizm salohiyatini chuqur tadqiq etish, 
ularning tarixiy merosi, diqqatga sazovor joylari, geografik va madaniy xususiyatlari haqida turli tillarda axborot 
kontentlarini ishlab chiqish, ushbu materiallarni raqamli platformalarda keng targ‘ib qilish, turpaketlar ishlab 
chiqishda axborot xizmatlarini ko‘rsatish zarurati ortib bormoqda. 

Ushbu vazifalarni muvaffaqiyatli amalga oshirishda yuzaga kelayotgan muammolarni tezkor aniqlash, 
ularni bartaraf etish va kelajakda oldini olish choralarini ishlab chiqish masalasi dolzarb ahamiyat kasb 
etadi. Tadqiqotning asosiy qismi tahlil qilinganda, mavjud yondashuvlar va ilmiy qarashlar umumlashtirilib, 
marketingning metodologik asoslari, bir tomondan, umumilmiy va analitik-prognostik usullar bilan, boshqa 
tomondan esa sotsiologiya, psixologiya, matematika kabi turli sohalardan o‘zlashtirilgan uslubiy yo‘nalishlar 
bilan boyitilganligi aniqlandi (1-rasm).

1-rasm. Marketingda tadqiqot usullari tizimi1. 

1	  Turli ilmiy manbalarni o‘rganishlar asosida muallif tomonidan ishlab chiqilgan



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, aprel.  № 4-son.

https://yashil-iqtisodiyot-taraqqiyot.uz808

Tadqiqot doirasida taklif etilgan marketing tahlilini tashkil etish yondashuvlari, odatda, turizm ob’yektini 
har tomonlama o‘rganishga asoslanadi. Bunda tahlil quyidagi asosiy yo‘nalishlar bo‘yicha olib borilishi zarur: 
makro-muhit, mikro-muhit va ichki muhit omillari. Har bir darajadagi omillarni baholashda tegishli parametrlar, 
ko‘rsatkichlar va mezonlar qo‘llaniladi.

Quyidagi 1-jadvalda marketing tahlilining asosiy usullari va vositalarining qiyosiy tahlili keltirilib, ularning 
har birining amaliy ahamiyati, qo‘llanish sohasi va natijadorligi tahlil etilgan(1-jadval).

1-jadval. Marketing tahlili usullari va vositalarining qiyosiy tahlili2.

Mezon/usullar moslashuvchanligi Ko‘rsatkichlarning 
turi va qamrovi

Tahlil natijalarining 
obyektivligi

Muayyan boshqaruv 
sub’ekti uchun tahlil 
natijalarining o‘ziga 
xoslik darajasi

SWOT tahlili
muallif – 1963 
R.F. Stewart3

+ (ko‘p 
ko‘rsatkichlarga 
ega bo‘lgani uchun 
moslashuvchan 
hisoblanadi. Tanlov 
mavjud)

Ichki va 
tashqi muhit 
ko‘rsatkichlari

+ (obyektiv, chunki 
u miqdoriy va sifat 
ko‘rsatkichlariga 
asoslanadi)

+ (o‘ziga xos deb 
hisoblanadi, chunki 
u ichki muhit 
omillari va ularning 
tashqi omillar bilan 
uyg’unligini hisobga 
oladi)

PEST tahlili – 
1960-F. Agilar4

+ (moslashuvchan 
deb hisoblanadi, 
chunki u ko‘p 
ko‘rsatkichlarga ega)

Miqdoriy va sifat 
ko‘rsatkichlari

+ (yuqori xolislik, chunki 
u ekspert bahosini talab 
qilmaydi)

- (natijalar noyob 
emas, chunki uzoq 
atrof-muhit tahlil 
qilinadi)

GAP tahlili-1970 - 
Michael Scott5

+ (o‘rganishning 
aniq obyektini 
anglatmaydi, 
shuning uchun 
moslashuvchan 
hisoblanadi)

Sifat ko‘rsatkichlari

- (tahlil natijalari obyektiv 
emas, subyektivdir, 
chunki ular «bo‘shliqlarni» 
minimallashtirishning eng 
qulay variantiga asoslanadi)

+ (natijalar ma’lum bir 
boshqaruv obyektiga 
xosdir)

I.Ansoff matritsa – 
1957-A.Matrix6

-(matritsa 
moslashuvchan 
emas, aniq 
belgilangan 
parametrlarga ega)

Ichki va tashqi 
muhitdagi sifat 
ko‘rsatkichlari tahlil 
qilinadi

+ (ko‘rsatkichlar obyektiv 
- bozor statistikasi 
qo‘llaniladi)

+ (natijalar har bir 
sanoat/tashkilot/
xizmat uchun 
noyobdir)

BCG 
matritsasi-1970 
- Bryus 
Xenderson7

+ (moslashuvchan, 
chunki u turli 
obyektlarni 
o‘rganishga imkon 
beradi)

Tashqi miqdoriy 
omillarni tahlil 
qilish

+ (ko‘rsatkichlar 
obyektivdir, chunki ular 
sanoatni baholaydilar)

+ (natijalar har bir 
sanoat/tashkilot/
xizmat uchun 
noyobdir)

McKinsey 
matritsasi-
1926-James 
O.McKinsey8

+ (moslashuvchan, 
chunki omillar 
to‘plami vaziyatga 
qarab belgilanadi)

Tashqi miqdoriy 
omillarni tahlil 
qilish

- (ko‘rsatkichlar obyektiv 
emas, chunki baholash 
ekspert xarakteriga ega)

+ (natijalar har bir 
sanoat/tashkilot/xizmat 
uchun noyobdir)

O‘zbekiston Respublikasining turizm mahsulotlarini xalqaro va ichki bozorlar doirasida samarali targ‘ib etish, 
shuningdek, mamlakatning sayohat va dam olish uchun xavfsiz manzil sifatidagi ijobiy imijini mustahkamlash 
maqsadida yangi milliy turizm brendini yaratish zarurati yuzaga kelmoqda. Ushbu tashabbus doirasida 
marketing va brending sohasida tajribaga ega xorijiy va mahalliy konsalting kompaniyalarini jalb qilgan holda, 
O‘zbekistonning yangi turizm brend konsepsiyasini ishlab chiqish rejalashtirilgan.

2	 Turli ilmiy manbalarni o‘rganishlar asosida muallif tomonidan ishlab chiqilgan
3	 R.F. Stewart. A Framework for Business Planning (No. 162), Long Range Planning Service Stanford Research Institute, Menlo Park, 

California (1963)
4	 Aguilar, F. (1967). Scanning the business environment. Macmillan. OCLC 495475137
5	 J. Michael Scott, Frank Davis, Wildlife Monographs, No. 123, Gap Analysis: A Geographic Approach to Protection of Biological Diver-

sity (Jan., 1993), pp. 3-41, Accessed: 02/09/2011
6	 A.Matrix., Understanding the Risks of Different Options, https://michiganscouting.org/wp-content/uploads/2017/11/The-Ansoff-Ma-

trix.pdf
7	 Ansoff, I. H. (1987). Corporate Strategy. London: Penguin Books
8	 “McKinsey Fact Sheet” (PDF). July 1, 2021. Archived from the original on June 4, 2021. Retrieved June 21, 2023.

Mazkur brendning asosiy yo‘nalishlari sifatida maqsadli bozorlarning xususiyatlaridan kelib chiqib, 
O‘zbekistonning tarixiy-madaniy merosi, milliy gastronomiyasi, sog‘lomlashtirish va tibbiy yo‘nalishlari, ekologik 
va ekstremal turizm salohiyati, arxeologik boyliklari haqida turli formatdagi kontentlar yaratish, ularni xorijiy 
auditoriyaga moslashtirish belgilab olingan.

Shuningdek, zamonaviy marketing texnologiyalaridan keng foydalanish, jumladan xalqaro media 
maydonlari, ijtimoiy tarmoqlar, global sport, san’at va madaniyat tadbirlari orqali brendni ilgari surish strategiyasi 
ishlab chiqilishi rejalashtirilmoqda.

Yuqorida ta’kidlangan vazifalar marketing tahlilining turli usullarini qo‘llashni talab qiladi. Bu usullarning 
o‘ziga xos jihatlarini qiyosiy tahlil qilish, ularning kuchli va zaif tomonlarini aniqlash orqali eng mos uslublarni 
tanlash, birlashtirish va hududiy sharoitlarga moslashtirish imkonini beradi.(2-jadval) 

2-jadval. Qiyosiy tahlil va marketing tahlili usullarini turizmga mosligi nuqtai nazaridan baholash9.
Martketing vositalari 

tahlili Afzalliklar Kamchiliklar Tarmoqlararo o‘ziga xoslik darajasi 

SWOT tahlili tahlil moslashuvchan 
yondashuv sifatida 
qaraladi;
tahlil qila oladi 
miqdoriy va sifat 
ko‘rsatkichlari

doimiy xulosalar chiqarish 
uchun asos sifatida 
foydalanish mumkin emas, 
chunki tashkilotning tashqi 
muhiti doimo o‘zgarib turadi;
tashqi muhit haqida taqdim 
etilgan ma’lumotlar nisbiy 
bo‘lishi mumkin

turizmni rivojlantirishni rejalashtirish, 
muvofiqlashtirish, monitoring qilish, 
nazorat qilish va rag’batlantirish 
kabi tadbirlarni amalga oshirish 
uchun yaxlit vosita sifatida qisman 
foydalanish mumkin, ammo uni 
to‘ldirish lozim bo‘ladi.

PEST tahlili turli darajadagi tashqi 
muhitning tarkibiy 
tahlilini o‘tkazish 
imkoniyati;
atrof-muhit 
omillarining aloqasi 
va o‘zaro ta’sirini 
o‘rganish

boshqaruvning muayyan 
sub’ekti uchun yagona va xos 
emas;
aniq ma’lumot bermaydi
bo‘yicha tavsiyalar
strategiyasini ishlab chiqish

adekvatlikning yuqori darajasi, 
chunki tahlil makroiqtisodiy 
tendentsiyalarni bilishga va iqtisodiy 
va ijtimoiy siyosatdagi o‘zgarishlarni 
prognoz qilishga tayangan holda 
turizm sanoati uchun marketing 
strategiyasini ishlab chiqishga imkon 
beradi.

GAP tahlili

tahlil obyektiga 
cheklovlar yo‘qligi;
marketing 
jarayonining turli 
bosqichlarida 
foydalaniladi.

“kuzatuvchi” xarakter;
«bo‘shliqlarni» bartaraf etish 
bo‘yicha aniq tavsiyalarning 
yo‘qligi.

adekvatlikning yuqori darajasi, 
chunki tahlil turizm sektori tashkiloti 
faoliyatidagi kerakli va dolzarb 
o‘rtasidagi tafovutni aniqlaydi va 
ushbu bo‘shliqni bartaraf etishga 
qaratilgan strategiyani ishlab chiqadi.

Ansoff matritsasi
Balki o‘sishni 
rag’batlantirish;
biznes o‘sishini 
qanday boshqarishni 
tushunish uchun 
foydali.

juda soddalashtirilgan va 
tashqi muhitga ta’sir qilmaydi;
yolg’iz foydalanilganda uning 
foydalari cheklanadi.

turizm tashkilotlari tomonidan bozor 
imkoniyatlarini baholashda taqdim 
etilayotgan turizm xizmatlarining 
sifat xususiyatlarini tahlil qilish uchun 
foydalaniladi.

BCG matritsasi

• aniq va esda qolarli 
tavsiyalar beradi.

matritsa reduksionist, juda 
oddiy va juda umumiy;
• bozor ulushi va o‘sish 
bo‘yicha ma’lumotlarni olish 
bilan bog’liq muammolar.

bozor o‘sish sur’atlari va nisbiy 
bozor ulushini hisobga olgan holda 
turizm xizmatlari ko‘rsatilayotgan turli 
bozorlar imkoniyatlarini tahlil qilish 
uchun foydalaniladi.

9	 Turli ilmiy manbalarni o‘rganishlar asosida muallif tomonidan ishlab chiqilgan.

Матрица МакКинзи • ko‘p sonli omillarni 
hisobga oladi;
• talabning barcha 
bosqichlarida va 
texnologik sikllarda, 
shuningdek, keng 
doiradagi raqobat 
sharoitlarida amal 
qiladi.

• marketing strategiyasini 
qurishning bashoratli 
xarakterining yo‘qligi;
• tashqi omillarning 
tebranishlarini hisobga 
olmaydi.

Turizm korxonalari ushbu matritsadan 
foydalanishlari mumkin, chunki 
uning metodologiyasi qo‘shimcha 
omillarni o‘z ichiga oladi, masalan, 
sanoat / korxona / xizmatlarning 
jozibadorligi va raqobat kurashidagi 
pozitsiyasi, bu turizm sohasidagi 
korxonalarni va korxonaning turizm 
xizmatlari paketini ajratib turadi va 
turizm industriyasining harakatini 
dinamikada hisobga olishga imkon 
beradi.

Namangan viloyatining boy turistik salohiyatini hisobga olgan holda, turizm sohasida qo‘llaniladigan tahlil 
usullarining ahamiyatini baholash uchun hajmli diagramma (Bubble Chart) taqdim etamiz. Bu diagrammada 
hududda har bir tahlil usulining turizmdagi qo‘llanish darajasi va taʼsirini vizual ravishda ko‘rib chiqish imkoniyati 
paydo bo‘ladi.

Namangan viloyatining turizmda marketing tahlil usullarining hajmli diagrammasi10

Har bir marketing tahlil usuli Namangan viloyatining turistik salohiyatini kompleks o‘rganishda muhim 
ahamiyat kasb etadi. Ushbu metodlar yordamida viloyatdagi mavjud holat, imkoniyatlar va istiqbollar chuqur 
tahlil qilinadi. Quyida ushbu usullar bo‘yicha amaliy qo‘llanilish imkoniyatlari yoritib berilgan:

1. SWOT tahlili – viloyatning kuchli va zaif tomonlari, imkoniyatlari hamda tahdidlarini aniqlashda muhim 
vosita hisoblanadi. Masalan, Namangan viloyatining boy tarixiy-madaniy merosi, noyob tabiiy landshaftlari 
va milliy an’analari kuchli tomonlar sifatida e’tirof etiladi. Shu bilan birga, infrastruktura yetishmovchiligi yoki 
marketingdagi uzilishlar zaif jihatlar sirasiga kiradi.

2. PEST tahlili – siyosiy, iqtisodiy, ijtimoiy va texnologik omillarni tahlil qilish orqali turizmga ta’sir ko‘rsatuvchi 
tashqi muhitni baholash imkonini beradi. Ushbu yondashuv orqali Namangan viloyatida turizmni rivojlantirishga 
oid davlat siyosati, qabul qilingan strategiyalar, xorijiy investitsiya loyihalari va texnologik infratuzilmaning 
mavjudligi chuqur o‘rganiladi.

3. GAP tahlili – mavjud turistik infratuzilma bilan bozor talabiga mos infratuzilma o‘rtasidagi tafovutni 
aniqlashda qo‘llaniladi. Masalan, viloyatdagi mehmonxonalar, transport-logistika xizmatlari, ovqatlanish va dam 
olish infratuzilmasining yetarliligi yoki yetishmovchiligi aniqlanadi.

4. Ansoff matritsasi – yangi turistik mahsulot yoki xizmatlarni joriy etish, mavjud bozorlarda kengayish yoki 
yangi bozor segmentlariga kirish strategiyalarini ishlab chiqishda muhim rol o‘ynaydi. Namangan viloyatida 
eko-turizm, agro-turizm yoki sog‘lomlashtirish yo‘nalishlari bo‘yicha yangi turistik marshrutlar ishlab chiqish 
uchun ushbu usuldan foydalanish samarali hisoblanadi.

5. BCG matritsasi – turistik xizmatlarning bozordagi ulushi va o‘sish sur’atlarini baholash imkonini beradi. 
Jumladan, viloyatdagi eko-turizm yoki ziyorat turizmining bozor pozitsiyasi va istiqbolini aniqlashda ushbu 
metod foydali bo‘ladi.

10	  Muallif ishlanmasi

6. McKinsey matritsasi – turistik mahsulotlar va xizmatlar segmentlarining investitsiyaviy jozibadorligi 
hamda raqobatbardoshligini baholashda keng qo‘llaniladi. Namangan viloyatining har bir turizm yo‘nalishi, 
xususan, tog‘-turizmi, madaniy meros yo‘nalishi yoki tibbiy turizm bo‘yicha investitsion salohiyatni tahlil qilishda 
ushbu yondashuv asosiy vosita bo‘lib xizmat qiladi.

Shuningdek, ushbu tahlil usullarining har biri bo‘yicha qo‘llanish darajasi (X o‘qi) va turizm rivojiga ta’sir 
ko‘rsatish darajasi (Y o‘qi) indikatorlari asosida vizual tahlil o‘tkazilishi mumkin. Bu esa har bir usulning real 
sharoitlarda qo‘llanilish samaradorligini va strategik ustuvorligini aniqlash imkonini beradi.

3-jadval. Namangan viloyati turizm sohasida har bir tahlil usulining qo‘llanish ko‘rsatkichlari11.

Таҳлил усули X ўқи Қўлланиш 
даражаси (%)

Y ўқи Таъсир даражаси 
(%) Таъсир ҳажми

SWOT 85 90 800
PEST 80 85 700
GAP 70 75 600
Ansoff 60 65 500
BCG 55 60 450
McKinsey 75 80 650

Namangan viloyatining turistik imkoniyatlarini SWOT tahlil usulida tahlil etishda foydalanish imkoniyati 
bo‘yicha so‘rovnomalar shkalasini ishlab chiqamiz: 

4-jadval. Namangan viloyatining ekoturistik imkoniyatlarini SWOT tahlil usuli bo‘yicha so‘rovnomalar shkalasi12.

№ I. (S) Kuchli tomonlar 
Baholash mezonlari (omillar)

1. ekologik iqlim va muhofaza etiladigan tabiiy hududlarning va mavjudligi

2.
Namangan viloyatining “2022-2026 yillarda Namangan viloyati hududlarini kompleks ijtimoiy-iqtisodiy rivojlantirish 
va aholi turmush darajasini yanada yaxshilashga doir qo‘shimcha chora-tadbirlar to‘g‘risida chora-tadbirning 
bajarilish holati13

3. Rivojlangan transport infratuzilmasining mavjudligi
(xalqaro aeroport - transport magistrallari, temir yo‘l va avtomobil transportini rivojlantirish)

4. Hududning “toʻlovga qodir isteʼmolchilari”ning mavjudligi, aholining real pul daromadlarining oʻsishini hisobga 
olgan holda

5. Hududda ekoturizm va marketingning hamkorlik aloqalarining mavjudligi

6. Iqtisodiyot, tabiiy resurslar va ijtimoiy sohalar nuqtai nazaridan integratsiyalashgan turizmni strategik rejalashtirish 
imkoniyati
II. (W) Zaif tomonlar Baholash mezonlari (omillar)

1. Namangan viloyatining ekoturistik joy sifatida yetarlicha rivojlangan brendi va imidji, hudud iste’molchilarining 
past darajada xabardorligi

2. zaif diversifikatsiya va yangi progressiv turizm mahsulotlarining yetishmasligi, nisbatan past darajadagi xizmat 
ko‘rsatish 

3. Viloyatda turizm sohasida keng qamrovli innovatsion, strategik va ijtimoiy loyihalar yetarli emas

4. Mahalliy sayyohlik korxonalari asosan chiqish turizmiga, mintaqaviy va xalqaro miqyosda yuqori darajadagi 
raqobatga e’tibor qaratadi

5. Ekoturizm va hududiy iqtisodiyotni strategik rejalashtirish sohasidagi mutaxassis-koordinatorlarning malakasi 
yetarli emas
III. (O) Imkoniyatlar Baholash mezonlari (omillar)

1. Hududning ekoturizm brendi va jozibador turistik imidjini shakllantirish va uni yetarlicha targ’ib qilish va boshqalar
2. Ekoturizm va biznes va ijtimoiy faoliyatning boshqa sohalari o‘rtasidagi hamkorlik shakllarining xilma-xilligi

11	 Muallif ishlanmasi
12	 Muallif ishlanmasi
13	 https://lex.uz/docs/-5984308 O‘zbekiston Respublikasi Vazirlar Mahkamasining 25.04.2022 yildagi 211-son qarori, “2022 — 2026-yil-

larda Namangan viloyati hududlarini kompleks ijtimoiy-iqtisodiy rivojlantirish va aholi turmush darajasini yanada yaxshilashga doir 
qo‘shimcha chora-tadbirlar to‘g‘risida”gi 

3. Davlat va xususiy sektor oʻrtasidagi hamkorlikni rivojlantirish va investitsion risklarni kamaytirish, turizm obʼyektlari 
va hudud infratuzilmasiga investitsiyalar hajmini oshirish

4. Hududda ekologik va qishloq turizmini rivojlantirish, ularning ijtimoiy va xayriya, homiylik turlarini kuchaytirgan 
holda yangi shakllari qidirib topish

5. Turizm mutaxassislarini tayyorlashning turli xil (xalqaro, respublika, qisqa, uzoq muddatli) dasturlarini tashkil 
etish, mutaxassislarni jalb etish

6. Hududning maxalliy va xalqaro miqyosda obro‘-e’tiborni professional boshqarish

IV. (T) Tahdidlar baholash mezonlari (omillar)

1. Tashqi bozor kon’yunkturasining tebranishlari va o‘zgaruvchanligi, jahon va mintaqadagi siyosiy beqarorlik

2. Integratsiyalashgan turizm xizmatlari va tegishli mahsulotlarni tashkil etishda xalqaro tajribaning yetarlicha tadqiq 
etilmayotganligi, axborot va raqamli muhitning yetarli darajada rivojlanmaganligi

3. Xususiy investorlarning murakkab investitsiya loyihalarini, shu jumladan turizmni amalga oshirishda 
qiyinchiliklarga olib keladigan huquqiy va moliyaviy risklari

4. Biznes va aholining innovatsion faolligi past, kognitiv ehtiyojlar yetarlicha rivojlanmagan

Turistik korxonalarning ichki muhitini tahlil qilish o‘ziga xos xususiyatlarga ega, shuning uchun uning 
metodologiyasi barqaror turizm nuqtai nazaridan aniqlanishi va ishlab chiqilishi kerak. Klassik tarzda bu 
tahlil quyidagi bo‘limlarni o‘z ichiga oladi: ishlab chiqarish (texnologiya), moliya va investitsiyalar, xodimlar va 
motivatsiya, reklama va sotish. Ichki muhit tahlilini quyidagi sxema bo‘yicha o‘tkazish taklif qilindi:

- mahsulot (turpaketlar assortimenti, ularning moslashuvchanligi va o‘ziga xosligi, jamiyat uchun ahamiyati, 
atrof-muhitga ta’siri);

- narx va narx siyosati (turli toifadagi segmentlarni qamrab olish, moslashuvchanlik, chegirmalar, narxda 
ekologik xarajatlarni hisobga olgan holda);

- asosiy jarayonlar (axborot, maqsadli reklama, mijozlar bilan aloqalar, mahsulot tanlash, xizmat ko‘rsatish 
va bu jarayonlarning tezligi);

- loyihalar (hamkorlik) va ularning yo‘nalishi, jumladan, ijtimoiy, reklama va PR loyihalari. 
Namangan viloyatida turizm xizmatlari bozorining rivojlanish salohiyatini baholash va umuman hududning 

raqobatbardoshligini aniqlash uchun SWOT tahlil matritsasi shakllantirildi va hududiy rivojlanishning samarali 
omillari baholandi. Ichki muhitni tahlil qilish va baholash (kuchli va zaif tomonlari va ularning miqdoriy bahosi), 
shuningdek tashqi muhitni tahlil qilish (imkoniyatlar va tahdidlar va ularning miqdoriy bahosi) uchun gibrid 
yondashuvni va xususan quyidagi usullar taklif qilindi: 

1) hududiy turizm muhitini va hudud iste’molchilarini tahlil qilish uchun yangi, qo‘shimcha omillardan 
foydalanish;

2) turistik korxonalarda ham ishlaydigan marketing masalalariga ixtisoslashgan mutaxassislarni jalb qilish;
3) omillarning jamiyat va ekologiyaga ta’sirini hisobga olgan holda darajasini aniqlash.
Shuningdek, agarda hududning turistik salohiyatini PEST tahlilida tahlil qiladigan bo‘lsak, quyidagi 

ko‘rinishdagi jadval paydo bo‘ladi:

5-jadval. Namangan viloyatining ekoturistik salohiyatining PEST tahlil:14.
P – Political (Siyosiy omillar) E – Economic (Iqtisodiy omillar)

Siyosiy barqarorlik: O‘zbekistondagi barqaror siyosiy muhit 
xorijiy va mahalliy investorlar uchun qulay sharoit yaratadi. 
Davlat tomonidan sohani qo‘llab-quvvatlanishi: Turizm 
sohasi “drayver tarmoq” deb eʼlon qilingan, hukumat 
tomonidan maxsus dasturlar, imtiyozlar va subsidiyalar 
taqdim etilmoqda.
Xavfsizlik choralari: Turistlar uchun xavfsiz muhit 
taʼminlangan.
Byurokratik to‘siqlar: Baʼzi holatlarda mahalliy hokimiyatlar 
bilan hamkorlikda muammolar kuzatilishi mumkin.

Investitsiya imkoniyatlari: Turizm sohasidagi davlat-
xususiy sheriklik loyihalari orqali katta investitsiyalar 
kiritilmoqda (87 ta loyiha, 30+ mln. dollar).
Yangi ish o‘rinlari: Turizm orqali minglab ish o‘rinlari 
yaratilyapti.
Mahalliy mahsulotlarga talab: hunarmandchilik, milliy 
taomlar va xizmat ko‘rsatish sohalarida iqtisodiy foyda 
o‘smoqda.
Transport infratuzilmasining yetarli emasligi: Аyrim turizm 
obʼektlariga olib boruvchi yo‘llar yomon holatda.

S – Social (Ijtimoiy omillar) T – Technological (Texnologik omillar)
Mehmondo‘stlik madaniyati: Namanganlik viloyati 
anʼanaviy mehmondo‘stligi bilan mashhur.
Sohada yoshlar faolligi: ekoturizm sohasida yosh 
tadbirkorlar va volontyorlar faol ishlamoqda.
Milliy anʼanalar va madaniy tadbirlar: Gullar festivali, xalq 
o‘yinlari, milliy taomlar – turistlarni jalb qiluvchi omillar. 
Ommaviy axborot vositalarida yetarli targʼibot yo‘qligi: 
Jahon turistik bozorida yetarlicha tanilmagan.

Raqamlashtirish: ekoturizm sohasida onlayn bron qilish, 
AR/VR ilova va gid xizmatlari rivojlanmoqda.
QR-kodli maʼlumotlar, virtual ekskursiyalar: Аyrim joylarda 
joriy etilgan.
Raqamli infratuzilma kamligi: Аyniqsa qishloq joylarida 
internet tezligi past, bu turizm sohasida onlayn xizmatlarni 
cheklaydi. 
Turistik maʼlumotlar bazasining yo‘qligi.

Yuqorida keltirilgan tahliliy ma’lumotlar Namangan viloyatining turistik salohiyati ayniqsa ekoturizm, 
agroturizm, ziyorat turizmi, shuningdek madaniy va festival turizmi yo‘nalishlarida yuqori ekanligini ko‘rsatmoqda. 
Biroq viloyatda mavjud infratuzilmaviy, texnologik va xalqaro targ‘ibot bo‘yicha dolzarb muammolar mavjud 
bo‘lib, ularni bartaraf etish uchun kompleks chora-tadbirlarni amalga oshirish zarur.

Barqaror rivojlanish konsepsiyasining tamoyillari va integratsiyalashgan yondashuvni inobatga olgan 
holda, turizm marketingida qo‘llaniladigan sxemalar turistik korxonalarning (shu jumladan raqobatchilarning) 
ijtimoiy va ekologik ko‘rsatkichlar bilan ham to‘ldirilishi lozim. Bular qatoriga quyidagilarni kiritish mumkin: ijtimoiy 
rivojlanish darajasi, biznesning ijtimoiy mas’uliyati, ekologik jarimalar mavjudligi, biznes hamkorlik tarmoqlari 
(banklar, fondlar, korxonalar), ijtimoiy ahamiyatga ega loyihalardagi ishtirok, ekoinnovatsion kommunikatsiyalar, 
sayyohlik agentligining hudud brendiga ta’siri, qo‘riqlanadigan tabiiy hududlar va madaniy obyektlar, maxsus 
rekreatsiya zonalari, turizmning ta’limiy shakllari va boshqalar.

X U L O S A  V A  T A K L I F L A R
Turizm xizmatlari bozorini o‘rganishda marketing tadqiqotlarining o‘rni beqiyosdir. Biroq, hozirgi kunda 

turizmda qo‘llanilayotgan marketing tahlil vositalari yangi sharoitlarga mos holda qayta ko‘rib chiqilishi lozim. 
Ayniqsa, global iqtisodiy va ijtimoiy tendensiyalar, hamda axloqiy marketing yondashuvlarini hisobga olgan 
holda yangi ko‘rsatkichlar va parametrlar bilan boyitilgan tahlil uslublari ishlab chiqilishi zarur.

SWOT tahlili natijalari tahlil jarayonida tanlanadigan omillarning nafaqat iqtisodiy, balki ijtimoiy va ekologik 
ta’sirini ham inobatga olish zarurligini ko‘rsatdi. Namangan viloyatining ayrim jihatlari zaif tomonlar sifatida 
ko‘rilgan bo‘lsa-da, integratsiyalashgan, ijtimoiy va ekologik yo‘naltirilgan strategik rivojlanish modeli ishlab 
chiqilsa, hududni raqobatbardosh turistik yo‘nalishga aylantirish imkoniyati mavjud.

Turizm xizmatlari bozorining jozibadorligini baholash mezonlarini kengaytirish va uni boshqa iqtisodiy 
tarmoqlar va investorlar uchun ochiq va tushunarli shaklda taqdim etish lozim. Shu bilan birga, turizmda 
barqarorlikni marketing orqali baholashning maxsus metodologiyasini ishlab chiqish bugungi kun talabi bo‘lib 
qolmoqda.

Turli marketing tahlil usullarining Namangan viloyatida qo‘llanishi va ularning strategik ta’sir darajasini 
aniqlash turizmni rivojlantirish bo‘yicha ustuvor yo‘nalishlarni belgilashda muhim ahamiyatga ega. Tadqiqot 
shuni ko‘rsatadiki, SWOT va PEST tahlil usullari o‘zining kompleksligi va integratsiyalashgan yondashuvi bilan 
turizm marketingi uchun eng samarali vositalardandir.

Turistik xizmatlar bozoridagi talab va taklifni chuqur tahlil qilish uchun rivojlanish ko‘rsatkichlarining 
mukammal tizimini yaratish lozim. Bu tizim orqali viloyatning turistik salohiyatini aniqlash, mavjud imkoniyatlar 
va rivojlanishga to‘sqinlik qilayotgan omillarni aniqlab, ular ustida maqsadli ishlash imkoniyati yaratiladi.

Xulosa qilib aytganda, marketing tahlil usullaridan har birining o‘ziga xos yondashuvi mavjud bo‘lib, ular 
Namangan viloyatining turizm sohasidagi imkoniyatlari va oqsayotgan jihatlarini aniqlash, tahlil qilish va ularga 
yechim topishda muhim vosita bo‘lib xizmat qiladi.

14	  Muallif ishlanmasi

